
dari itoe maka hamba dapet taoe lebieh doeloe, njang ini hari Toewankoe mesti dateng di sini, maka hamba perloeken menoenggoe di ini djalanan, aken menjamboet pada Toewankoe.”

Keizer denger itoe omongan soeka hatinja, ija angkat bangoen itoe secretaris njang setadi'än masieh tinggal berloentoet, sembari berkata: „„Sien shè!” kami bilang banjak trima kasi, jang kamoe telah perloeken menoenggoe di ini djalan, aken menjamboet padakoe, Mantrikoe bernama Gwie Tien ada kirim sepoetjoek soerat, boewat di persembahken padamoe, kebetoelan kami ketemoe ada di sini, ni'pa soeratnja „Sien shè” boleh priksa.”

Soerat itoe tersamboet oleh Tjoehei Kak, sigra terbatja boeninja begini:





Soedara!






Saia inget di doeloe hari poenja katjinta'än, maskipoen bebrapa tahoen kita soeda tida bisa bertemoe lagi, aken tetapi aèr moekamoe tida boleh terloepa, masieh ter'inget sadja di dalem hatikoe, banjak trima kasi njang soedara ada soedi hati, sering-sering soeka bertemoe padako di dalem mengimpi, dari itoe maka saia dapet taoe, njang sekarang soedara memangkoe pangkat ada di acherat, oleh sebab di doenia dan acherat ada lain djalanan, maka saia tida bisa ketemoe moeka, boewat bitjara sendiri padamoe,

